
ᒫᑦᓯ 2021  
 
 
ᐆᒧᖓ  
 
ᑐᑭᓯᒋᐊᕈᑏᑦ: X         ᐃᓱᒪᓕᐅᕐᓂᖅ:  
 
ᐱᔾᔪᑎᖓ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ) ᑐᑭᓯᒋᐊᕈᑏᑦ – ᐃᒪᕐᒥ ᓴᐳᒻᒥᑦᑎᓂᕐᒧᑦ 
ᐱᓕᕆᐊᕆᔭᐅᔪᑦ  
 
ᓇᓗᓇᐃᔭᖅᓯᒪᓂᖏᑦ ᑐᑭᓯᒋᐊᕈᑎᖏᑦ 
 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᒪᕐᒥ ᐸᕐᓇᐃᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ ᐱᓕᕆᐊᖅ (ᐅᓇᐅᓚᐅᖅᑐᖅ ᐃᒪᕐᓄᑦ 
ᐱᓕᕆᐊᖅ) ᐱᓕᕆᐊᖃᓗᐊᖅᑐᑦ ᐊᑐᓕᖅᑎᑕᐅᓂᖏᓐᓄᑦ ᑲᒪᒋᔭᐅᔭᕆᐊᓖᑦ ᐃᓗᐊᓂ ᐃᒪᕐᓄᑦ ᐱᖁᔭᖅ, ᐊᑐᖅᑐᑎ 
ᐃᓚᓕᐅᔾᔭᐅᓯᒪᔪᑦ ᐃᒪᕐᓂᖅᑦ ᐊᐅᓚᑦᑎᓂᕐᒧᑦ ᐊᒻᒪ ᐃᒪᕐᓂᑦ ᓴᐳᒻᒥᑦᑎᓂᕐᒧᑦ ᓴᓇᕐᕈᑏᑦ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ − 
ᐅᑭᐅᑕᖅᑐᒧᑦ, ᐃᖅᑲᓇᐃᔭᖃᑎᖃᖅᑐᑦ ᐃᓄᓐᓂᑦ ᐱᓕᕆᖃᑎᖏᓐᓂᑦ ᐊᒥᓱᒐᓚᓐᓂᑦ ᐃᒪᕐᒥ ᓴᐳᒻᒥᑦᑎᓂᕐᒧᑦ 
ᐱᓕᕆᐊᕆᔭᐅᔪᓂᑦ ᐃᓗᐊᓂ ᐊᒻᒪ ᑦᑐᐊᓂᓕᓐᓄᑦ ᓄᓇᕗᒻᒧᑦ. ᑖᒃᑯᐊ ᐱᓕᕆᐊᕆᔭᐅᔪᑦ ᐱᖃᓯᐅᔾᔨᔪᑦ 
ᓯᕗᒧᒋᐊᖅᑕᐅᓂᖏᑦ ᐃᒪᕐᒥ ᓴᐳᒻᒥᑦᑎᓂᕐᒧᑦ ᐊᑐᖅᑕᐅᔪᑦ ᑐᕙᔪᐃᑦᑐᕐᒧᑦ ᐊᒻᒪ ᖃᓂᒋᔭᖓᓂ ᓴᓪᓖᑦ ᕿᑭᖅᑕᖓᓂ ᐊᒻᒪ 
ᐊᐅᓚᑕᐅᓂᖏᓐᓄᑦ ᒫᓐᓇᐅᔪᒥᑦ ᐃᒪᐃᑦ ᖃᓄᐃᖏᑎᐊᕐᓂᕆᔭᖏᓐᓂ. ᑐᔅᓯᕌᖑᓯᒪᑎᓪᓗᒍ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ (QIA) ᐊᒻᒪ ᓄᓇᓕᖓ ᓴᓂᑭᐊᖅ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᓚᒋᔭᐅᖃᑕᐅᒻᒥᔪᑦ 
ᐊᒥᓱᒐᓚᓐᓂᑦ ᑎᒥᐅᔪᓂᑦ ᐅᖃᖃᑎᒌᓐᓂᐅᔪᓂᑦ ᓯᕗᒧᒋᐊᖅᑎᑦᑎᓂᕐᒧᑦ ᐃᓱᒪᒋᔭᐅᔪᓂᑦ ᓴᐳᒻᒥᔾᔪᑕᐅᓂᐊᖅᑐᓂᑦ 
ᕿᑭᖅᑕᓂ. 
 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓯᕗᒧᒋᐊᖅᑎᑎᒻᒥᔪᑦ ᐃᒪᕐᒥ ᐊᕙᑎᖓᓂ ᐱᐅᓂᖓᓄ ᐊᑐᐊᒐᐃᑦ ᐃᑲᔪᖅᑐᒍ 
ᒪᑭᒪᑎᑕᔅᓴᐅᔪᓂᑦ ᐱᕙᓪᓕᐊᑎᑦᑎᓂᕐᒧᖅ ᐊᒻᒪ ᐃᓚᓕᐅᔾᔭᐅᓯᒪᔪᑦ ᐊᐅᓚᑦᑎᓂᕐᒧᑦ, ᐊᒻᒪ ᐃᑲᔪᓂᕐᒧᑦ 
ᐊᑐᓕᖅᑎᑕᐅᓂᖏᓐᓄᑦ ᐊᑐᓕᖁᔭᐅᔪᑦ ᐅᑯᓇᖓᑦ ᐱᑭᐊᓚᓱᕐᓱᐊᖅ ᑲᒪᔩᑦ ᐃᓗᐊᓂ ᓴᕐᕙᕆᐅᐊᖅ ᐱᓕᕆᖃᑎᖃᖅᑐᑎ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ. 
 
ᒫᓐᓇᐅᔪᒥᑦ ᖃᓄᐃᓕᖓᓂᖓ 
 
ᓴᓪᓖᑦ ᕿᑭᖅᑕᖓᓂ ᓇᒦᓐᓂᖓ ᐱᔪᒪᓂᕆᔭᐅᔪᖅ 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᑦ (KIA) ᐱᓕᕆᖃᑎᖃᓕᖅᓯᒪᔪᑦ ᓯᕗᒧᒋᐊᕐᓗᒍ 
ᓴᓪᓖᑦ ᕿᑭᖅᑕᖓᓂ ᓇᒦᓂᖓ ᐱᔪᒪᓂᕆᔭᐅᔪᖅ ᓇᓗᓇᐃᖅᑕᐅᔪᓐᓇᕐᓂᖓᓄᑦ ᓄᑖᖑᓗᓂ ᐃᒪᖓ ᓴᐳᒻᒥᔭᐅᓗᓂ. 
ᓴᓪᓖᑦ ᕿᑭᖅᑕᖓᓂ ᓇᒦᓂᖓ ᐱᔪᒪᓂᕆᔭᐅᔪᖅ ᐃᓚᒋᔭᖃᖅᑐᑦ ᓄᓇᖅᐸᓯᒻᒥ ᐃᒪᐃᑦ ᖃᓂᒋᔭᖓᓂ ᓴᓪᓖᑦ 
ᕿᑭᖅᑕᖓ ᐊᒻᒪ ᐃᓪᓗᓕᒑᕐᔪᒃ ᑭᕙᓪᓕᕐᒥ ᓄᓇᕗᑦ. ᑭᖑᓪᓕᖅᐹᒥ ᑭᓪᓕᒋᔪᓐᓇᖅᑕᖏᑦ 
ᐱᑕᖃᕈᓐᓇᑐᐃᓐᓇᕆᐊᖃᖅᑐᓄᑦ ᓯᕗᓂᔅᓴᒥ ᐃᒪᐃᑦ ᓴᐳᒻᒥᔭᐅᓂᖏᑦ ᑐᓐᖓᓂᖃᓂᐊᖅᑐᑦ ᖃᐅᔨᓴᕐᓂᒃᑯᑦ.  

- ᓴᓪᓖᑦ ᕿᑭᖅᑕᖓᓂ ᓇᒦᓂᖓ ᐱᔪᒪᓂᕆᔭᐅᔪᖅ ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ ᑲᑎᒪᕋᑖᓚᐅᖅᑐᑦ 
ᓯᑎᐱᕆ 2020. ᑐᓴᕐᕕᖃᖅᑐᑎᑦ ᐃᒪᕐᓂᑦ ᓴᐳᒻᒥᔭᐅᔪᓂᑦ ᐱᕙᓪᓕᐊᓂᐅᔪᓂᑦ, ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ 
ᑲᑎᒪᔨᕋᓛᑦ ᑭᒡᒐᖅᑐᐃᔨᖃᖅᑐᑦ ᐊᐃᕖᑦ ᐊᒻᒪ ᐊᕿᒡᒋᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐃᕐᓂᐅᕐᕖᑦ 
ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ, ᓄᓇᕗᑦ ᒐᕙᒪᒃᑯᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ.  

- ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᓂᖃᓚᐅᖅᑐᑦ ᕕᕝᕗᐊᕆ 2020 ᑲᖏᖠᓂᕐᒥᑦ, wᑕᔾᓕᒪᑦ 
ᑲᑎᒪᖃᑕᐅᓪᓗᑎᑦ ᐃᓪᓗᓕᒑᕐᔪᒃ, ᑎᓴᒪᐅᔪᖅᑐᑦ ᓴᓪᓖᑦ, ᐊᒻᒪ ᐊᑕᐅᓯᒡᒍᑏᑦ KIA ᐊᒻᒪ ᓄᓇᕗᑦ ᒐᕙᒪᒃᑯᑦ.  



ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᓂᕐᒧᑦ ᐅᓂᒃᑳᑦ ᓴᖅᑭᖅᑎᑕᐅᓚᐅᖅᑐᑦ. 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓ (CSAS) 
ᑲᑎᒪᓂᖃᓚᐅᖅᑐᑦ ᑎᑎᓯᐱᕆ 2018 ᕗᐃᓂᐸᐃᒡᒥᑦ ᐊᒻᒪ ᐃᕐᖏᓐᓈᕈᑎᒃᑯᑦ ᖃᕋᓴᐅᔭᒃᑯᑦ ᐋᒡᒌᓯ 2020. 
ᑲᑎᒪᔾᔪᑎᒥᓃᑦ ᐊᑐᐃᓐᓇᐅᔪᑦ ᑭᒃᑯᓕᒫᓄᑦ CSAS ᐃᕐᖏᓐᓈᕈᑎᒃᑯᑦ ᑐᑭᓯᒋᐊᕐᕕᖓᒍᑦ. 

- ᒫᓐᓇᐅᔪᒥᑦ ᖃᐅᔨᓴᕐᓂᖃᖅᑐᒍᑦ ᓇᒦᓐᓂᕆᔭᖓᓂ: ᐆᒪᔫᑎᕋᓛᓄᑦ ᐊᕙᑎᖓᓄᑦ, ᐃᓄᐃᑦ ᖃᐅᔨᒪᔭᑐᖃᖏᑦ, 
ᐃᓅᖃᑎᒌᓐᓂᕐᒧᑦ ᑮᓇᐅᔭᓕᐅᕋᓱᓐᓂᕐᒧᑦ, ᐅᖅᓱᐊᓗᑦᑕᖃᕈᓐᓇᕐᓂᖓ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᐱᓕᕆᖃᑎᖃᖅᑐᑦ ᐱᓕᕆᖃᑎᖏᓐᓂᑦ ᐊᒻᒪ ᑎᒍᒥᐊᖅᑎᐅᖃᑕᐅᔪᓂᑦ ᐊᔾᔨᒌᖏᑦᑐᓂᑦ ᐊᖃᐅᔨᓴᓂᕐᒧᑦ 
ᐅᓂᒃᑳᓂᑦ, ᑐᕌᒐᖅᑕᐅᓪᓗᓂ ᑭᖑᓪᓕᖅᐹᒥᑦ ᐅᓂᒃᑳᑦ ᐅᑭᐅᖅ/ᐅᐱᕐᖔᖅ 2021, ᑭᖑᓪᓕᕐᒥ 
ᐱᓕᕆᐊᖑᓂᐊᖅᑐᑦ, ᐱᒋᐊᕐᓂᐊᖅᑐᒋᔭᐅᔪᑦ ᐅᐱᕐᖔᖓᓂ 2021, ᓇᓗᓇᐃᕐᓗᒋᑦ ᓴᐳᒻᒥᑦᑎᓂᕐᒧᑦ 
ᐱᓕᕆᐊᖑᒋᐊᓖᑦ ᐊᒻᒪ ᐊᑦᑕᓇᕈᓐᓇᖅᑐᓂᑦ ᖃᐅᔨᓴᕐᓂᖃᕐᓗᑎᑦ ᒫᓐᓇᐅᔪᒥᑦ ᐊᒻᒪ ᓯᕗᓂᕆᓴᒥᑦ 
ᐱᓕᕆᐊᖑᔪᓐᓇᖅᑐᓄᑦ, ᖃᐅᔨᑎᑦᑎᒍᑎᐅᓂᐊᖅᑐᑦ ᒪᓕᑦᑕᐅᔭᕆᐊᓕᓐᓄᑦ ᐱᔾᔪᑎᓕᓐᓄᑦ (ᓲᕐᓗ, ᑐᔅᓯᕌᖑᔪᑦ 
ᐊᑐᖅᑕᐅᓂᐊᖅᑐᑦ).  

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᒌᓐᓇᓂᐊᖅᑕᖏᑦ ᐱᖠᕆᖃᑎᖏᑦ ᐊᒻᒪ ᑎᒍᒥᐊᖅᑎᐅᖃᑕᐅᔪᑦ 
ᐃᒪᐃᑦ ᓴᐳᒻᒥᔭᐅᓂᖓ ᓴᖅᑭᖅᑎᑕᐅᕙᓪᓕᐊᓂᖓᓄᑦ. 

ᑐᕙᔪᐃᑦᑐᖅ ᐃᒪᖓ ᓴᐳᒻᒥᔭᐅᓂᖓ 

- ᓴᖅᑭᖅᑎᑕᐅᔪᒻᒪᓂᑦ ᑐᕙᔪᐃᑦᑐᖅ ᐃᒪᖓ ᓴᐳᒻᒥᔭᐅᓂᖓ ᒥᓂᔅᑕᓄᑦ ᐋᒡᒌᓯ 2019, ᖃᐅᔨᓴᕐᓂᐅᔪᖅ 
ᓇᓗᓇᐃᕐᓗᒍ ᓈᒻᒪᓐᓂᖓᓄᑦ ᐊᒻᒪ ᐱᔪᒥᓇᕐᓂᖓᓄᑦ ᐊᑯᓂᐅᔪᒧᑦ ᓴᐳᒻᒥᔭᐅᓗᓂ ᐱᒋᐊᖅᑎᑕᐅᓯᖅᑐᖅ 
ᐱᓕᕆᖃᑎᒋᓪᓗᒋᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ 
ᒐᕙᒪᒃᑯᑦ. ᕕ−ᕗᐊᕆ 2020, ᐱᓕᕆᔩᑦ ᓴᖅᑭᖅᑎᑕᐅᓚᐅᖅᑐᑦ ᐃᓚᒋᔭᐅᓪᓗᑎ ᐊᑕᖅᑐᑎ ᑎᒥᐅᔪᓂᑦ 
ᐊᑐᓕᖅᑎᓪᓗᒍ ᐊᖏᕈᑕᐅᓯᒪᔪᖅ ᐃᖅᑲᓇᐃᔮᖑᓂᐊᖅᑐᓄᑦ ᐸᕐᓇᐅᑦ. ᑐᕙᒧᐃᑦᑐᓕᕆᔩᑦ ᑕᒪᑐᒥᖓ 
ᐃᖅᑲᓇᐃᔮᖑᔪᒥᑦ ᑲᔪᓯᕙᓪᓕᐊᓂᖃᖅᑐᖅ, ᐃᓚᖏᓐᓄᑦ ᑭᖑᕙᖅᓯᒪᓪᓗᑎ ᐱᔾᔪᑎᒋᓪᓗᒍ ᓄᕙᒡᔪᐸᕐᓇᖅ-19. 

- ᐃᓄᑦᑎᒍᑦ ᓄᓇᓕᒻᒥ ᑲᑎᒪᑎᑦᑎᓂᐅᔪᑦ ᐅᑯᓇᓂ ᐃᑉᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ ᐊᒻᒪ 
ᖃᐅᓱᐃᑦᑐᖅ ᐸᕐᓇᑕᐅᓚᐅᖅᑐᑦ ᐅᑭᐊᔅᓵᖓᓄᑦ 2020 ᑭᓯᐊᓂ ᑭᖑᕙᖅᑎᑕᐅᓯᒪᔪᑦ. ᑐᕙᒧᐃᑦᑐᓕᕆᔩᑦ 
ᐃᓱᒪᒋᔭᐅᔪᓂᑦ ᓴᖅᑭᑎᑦᑎᕙᓪᓕᐊᔪᑦ ᐊᓯᐊᒎᕈᑎᔅᓴᓂᑦ ᑲᑎᒪᑎᑦᑎᓂᕐᒧᑦ ᐱᕙᓪᓕᐊᓂᖓᓄ 
ᑲᑎᒪᔾᔪᑕᐅᓂᐊᖅᑐᑦ ᑐᓂᐅᖅᑲᖅᑕᐅᓂᖏᓐᓄᑦ ᓄᑖᒥᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. ᑲᑎᒪᑎᑦᑎᑲᓐᓂᕐᓂᐅᔪᑦ 
ᓂᕆᐅᒋᔭᐅᔪᑦ ᐅᐊᑦᑎᐊᕈᒃᑲᓐᓂᐅᓕᖅᑲᑦ ᓈᒻᒪᓐᓂᖓᓄ ᖃᐅᔨᓴᕐᓂᖃᖅᑎᓪᓗᒋᑦ ᓄᓇᓕᐅᔪᑦ ᐊᒻᒪ 
ᑎᒍᒥᐊᖅᑎᐅᖃᑕᐅᔪᑦ ᐅᖃᐅᓯᔅᓴᖃᖅᕕᖃᖅᑎᓪᓗᒋᑦ ᖃᓄᐃᓐᓂᕆᒋᐊᓐᖓᖅᑕᖏᓐᓄᑦ. 

- ᐱᔭᕇᓚᐅᖅᑎᓪᓗᒍ ᓈᒻᒪᓐᓂᖓᓄ ᖃᐅᔨᓴᕐᓂᐅᔪᖅ ᐊᒻᒪ ᐊᑦᑐᐊᓂᓖᑦ ᑲᑎᒪᑎᑦᑎᕙᓪᓕᐊᓂᕐᒧᑦ, ᐅᓂᒃᑳᑦ 
ᐊᑐᓕᖁᔭᐅᔪᓂᑦ ᑐᓂᔭᐅᓂᐊᖅᑐᑦ ᒥᓂᔅᑕᒧᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪ ᓯᑯᓯᐅᑎᒃᑯᑦ ᑲᓇᑕᒥ, ᒥᓂᔅᑕ 
ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ ᐊᓯᔾᔨᕐᓂᖓᓄᑦ ᑲᓇᑕ, ᒥᓂᔅᑕ ᐊᕙᑎᓕᕆᔨᒃᑯᑦ ᐊᒻᒪ ᒥᓂᔅᑕ 
ᐃᖏᕋᔪᓕᕆᔨᒃᑯᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᓐᓄᑦ, ᐊᒻᒪ ᐊᖏᔪᖅᑳᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ.  

ᑲᓇᓐᓇᖓᓂ ᐅᑭᐅᑕᖅᑐᒥ ᐃᒪᖏᑦ ᒫᓐᓇᐅᔪᒥᑦ ᖃᓄᐃᖏᑎᐊᕐᓂᕆᔭᖏᑦ 

- ᐃᑲᔪᖅᑕᐅᓪᓗᑎ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓂᑦ, ᐃᖃᓗᓕᕆᓂᐅᔪᒥᑦ, ᐊᒻᒪ ᐊᕙᑎᓕᕆᓂᕐᒧᑦ 
ᑲᑐᔾᔨᖃᑎᒌᑦ, ᐱᖓᓱᑦ ᑲᓇᓐᓇᖓᓂ ᐅᑭᐅᑕᑐᖅ ᐃᒪᖏᑦ ᒫᓐᓇᐅᔪᒥᑦ ᖃᓄᐃᖏᑎᐊᕐᓂᕆᔭᖏᑦ, 
ᐃᖃᓗᓕᕆᓂᕐᒧᑦ ᒪᑐᔭᐅᔪᑦ ᐊᑖᓂ ᐃᖃᓗᓕᕆᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᓚᐅᖅᑐᖅ 2017−ᒥᑦ 
ᐃᑲᔪᖅᑐᐃᓂᖃᖅᑐᓂᑦᑕᐅᖅ 1.17% ᐃᒪᕐᒥᑦ ᓴᐳᒻᒥᑦᑎᓂᕐᒥᑦ.  
 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᖃᑦᑕᖅᑐᑦ ᒪᓕᓐᓂᖃᓂᕐᒧᑦ ᑖᒃᑯᓂᖓ ᐃᖃᓗᓕᕆᓂᕐᒧᑦ ᒪᑐᔭᐅᔪᓂᑦ 
ᐃᒪᕐᒦᑦᑐᑎᑦ ᐃᐊᑦᑎᖃᑦᑕᖅᑐᑎᑦ ᐊᒻᒪ ᖃᖓᑕᓲᒃᑯᑦ ᖃᐅᔨᓴᖃᑦᑕᓂᒃᑯᑦ ᐊᒻᒪᓗᑦᑕᐅᖅ ᐊᑐᖅᑐᒋᑦ  
 



ᐅᒥᐊᕐᔪᐊᓂᑦ ᖃᐅᔨᓴᖃᑦᑕᓂᕐᒧᑦ ᐊᑐᖅᑕᐅᔪᑦ. ᐃᒪᖏᑦ ᒫᓐᓇᐅᔪᒥᑦ ᖃᓄᐃᖏᑎᐊᕐᓂᕆᔭᖏᑦ 
ᓴᖅᑭᖅᑎᑕᐅᔪᒻᒪᓂᑦ ᕿᑎᐊᓄᑦ ᐅᑭᐅᑕᖅᑐᒧᓪᓗ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᓯᒪᔪᑦ ᐊᑕᐅᓯᕐᒥᑦ 
ᓯᖁᒥᑦᑎᔪᒥᑦ ᐊᒻᒪ ᖃᐅᔨᕐᓗᑎ ᐊᒥᓱᒐᓚᓐᓂᑦ ᓯᖁᒥᑦᑎᓂᖃᕈᓐᓇᖅᑐᓂᑦ. 
 

- ᖃᐅᔨᓴᓂᒧᑦ ᐱᓕᕆᐊᑦ ᓲᕐᓗ ᖁᒻᒧᐊᑦᑎᑕᐅᓯᒪᔪᒃᑯᑦ ᓇᓗᓇᐃᒃᑯᓯᖅᓯᖃᑦᑕᕐᓂᖅ ᐊᒻᒪ ᖃᐅᔨᓴᖃᑦᑕᕐᓂᖅ 
ᐊᑯᑭᑦᑐᑦ ᖃᓕᕋᓕᖏᓐᓂᑦ, ᐊᑯᑭᑦᑐᑦ ᐃᖃᓗᔾᔪᐊᖏᓐᓂ ᐊᒻᒪ ᓇᑖᕐᓇᓂᑦ ᐊᒻᒪᓗᑦᑕᐅᖅ ᐃᖃᓗᓕᕆᓂᐅᔪᓂᑦ 
ᖃᐅᔨᓴᕐᓂᐅᔪᑦ ᑲᔪᓯᓂᖃᖅᑐᑦ ᐃᓗᐊᓂ ᐊᒻᒪ ᖃᓂᒋᔭᖏᓐᓂ ᐃᒪᖏᑦ ᒫᓐᓇᐅᔪᒥᑦ 
ᖃᓄᐃᖏᑎᐊᕐᓂᕆᔭᖏᓐᓂ. 
 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖁᕕᐊᓱᓚᐅᖅᑐᑦ ᐱᓕᕆᖃᑕᐅᓗᑎ ᐃᓄᓕᒫᓂᑦ ᑐᓴᖅᑎᑦᑎᓂᕐᒧᑦ ᐱᓕᕆᐊᒥᑦ 
‘ᓴᐳᒻᒥᑦᑎᔩᑦ ᑕᕆᐊᕐᒥᑦ’ ᑕᑯᔅᓴᐅᑎᑦᑎᔪᑦ ᑲᓇᓐᓇᖓᓂ ᐅᑭᐅᑕᖅᑐᖅ ᐃᒪᖏᑦ ᒫᓐᓇᐅᔪᒥᑦ 
ᖃᓄᐃᖏᑎᐊᕐᓂᕆᔭᖏᑦ. 

ᐱᑭᐊᓚᓱᕐᓱᐊᖅ  

- ᐱᑭᐊᓚᓱᕐᓱᐊᖅ ᑲᒪᔩᑦ (PC) ᓴᖅᑭᖅᑎᑕᐅᓚᐅᖅᓯᒪᔪᑦ ᓯᓚᕐᔪᐊᒥ ᐃᓄᐃᑦ ᑲᑎᒪᔨᖏᓐᓄᑦ (ICC) ᕿᓂᕐᓗᑎ 
ᐊᐅᓚᑦᑎᓂᕐᒧᑦ ᓇᓖᕌᕋᔅᓴᓂᑦ ᐊᖏᔪᓄᑦ, ᓯᓚᕐᔪᐊᒥ ᐅᑭᐅᑕᖅᑐᖓᓂ ᐃᒪᖓ ᐃᒪᐅᖏᓐᓇᖅᑐᖅ. 
ᐱᑭᐊᓚᓱᕐᓱᐊᖅ ᑲᒪᔩᑦ ᐅᓂᒃᑳᖏᑦ ᐃᓗᓕᖃᖅᑐᑦ ᐱᖓᓱᓂᑦ ᐊᑐᓕᖁᔭᐅᔪᓂᑦ, ᒪᕐᕉᒃ ᐊᑦᑐᐊᓂᓖᒃ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᕌᒐᖏᓐᓄᑦ:  ᓴᖅᑭᖅᑎᑕᐅᓂᖓ ᐊᐅᓚᑦᑎᓂᐅᕐᒧᑦ ᑎᒥᐅᔪᖅ, ᐱᖃᓯᐅᑎᓪᓗᑎ 
ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᐊᐅᓚᑦᑎᓂᕐᒧᑦ ᐱᔪᓐᓇᐅᑎᓖᑦ; ᐊᒻᒪ ᓇᓗᓇᐃᖅᑕᐅᓂᖏᓐᓄᑦ ᓴᐳᒻᒥᔭᐅᔪᖅ 
ᖃᓄᐃᑦᑐᒡᒍᑕᐅᓂᖏᑦ ᐃᒪᐅᖏᓐᓇᖅᑐᖅ ᐊᒻᒪ ᐱᖃᓯᐅᑎᓪᓗᑎ ᐊᖏᓂᖅᓴᐅᔪᑦ ᐊᐅᓚᑦᑎᓂᕐᒧᑦ ᑭᓪᓕᖏᑦ. 
 

- ᐃᓄᐃᑦ−ᒐᕙᒪᑐᖃᒃᑯᑦ ᐱᓕᕆᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ ᓴᖅᑭᑎᑦᑎᑎᒌᓚᐅᖅᑐᑦ ᐅᓂᒃᑳᓂᑦ ᒫᑦᓯ 2019 
ᑲᔪᖏᖅᓯᒪᓂᖏᓐᓄᑦ ᓯᕗᓕᖅᑏᑦ ᐃᖅᑲᓇᐃᔭᖃᑎᒌᓪᓗᑎ ᑲᑐᑎᓗᑎ, ᐊᒻᒪ ᒐᕙᒪᖏᓐᓂ ᐊᑯᑭᑦᑐᑦ ᐊᒻᒪ ᑎᐊᓐᒫᒃ, 
ᐊᑐᓕᖅᑎᑕᐅᓂᖏᓐᓄᑦ ᐊᑐᖅᑕᐅᓂᖓ ᐱᓕᕆᐊᖃᕐᓗᑎ ᐃᓱᒫᓘᑕᐅᔪᓂᑦ ᓇᓗᓇᐃᖅᑕᐅᔪᑦ ᐱᑭᐊᓚᓱᕐᓱᐊᖅ ᑲᒪᔨᓄᑦ. 
 

- ᐅᖃᖃᑎᒌᓐᓂᖅ ᐃᓄᓐᓂᑦ ᐱᓕᕆᖃᑕᐅᔪᓂᑦ ᑲᔪᓯᕙᓪᓕᐊᔪᑦ ᓇᓗᓇᐃᕐᓗᒋᑦ ᐃᑲᔪᕐᕕᒃᓴᐅᔪᓐᓇᖅᑐᑦ ᐊᒻᒪ 
ᐱᔪᓐᓇᕐᓂᓕᐅᕐᓗᑎ ᐃᓗᐊᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᓴᖅᑭᔮᖅᑎᓪᓗᒍ ᓯᕗᓕᖅᑎᐅᓂᕐᒧᑦ ᑕᕝᕙᓂ 
ᐱᓕᕆᔭᐅᔪᒥᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓯᕗᓕᖅᑎᐅᓯᒪᔪᑦ ᑲᒪᒋᔭᖃᓂᕐᒥᑦ  
ᓯᕗᒧᑦᑎᐊᒋᐊᕐᓂᖏᓐᓄᑦ ᐅᖃᖃᑎᒌᓐᓂᐅᔪᑦ ᐱᔾᔪᑎᖃᖅᑐᓂᑦ ᓴᕐᕙᖅᔪᐊᖅ (ᑲᓇᑕᐅᑉ ᐃᓚᖓᓃᑦᑐᖅ 
ᐱᑭᐊᓚᓱᕐᓱᐊᖅ) ᐊᒻᒪ ᑐᓴᖅᑎᑎᓪᓗᑎ ᑕᑯᓐᓇᖃᑎᒋᔭᖏᓐᓂᑦ ᕿᑭᖅᑖᓗᒻᒧᑦ.  
 

- ᐅᖃᖃᑎᒌᒋᐊᓐᖓᕐᓂᐅᔪᑦ ᐱᒋᐊᖅᓯᒪᓕᖅᑐᑦ ᐊᑯᑭᑦᑐᓂᑦ ᐊᒻᒪ ᑎᐊᓐᒫᒃ ᐱᕙᓪᓕᐊᑎᑕᐅᓂᖓᓄᑦ 
ᓴᓇᓯᒪᓂᖓ ᐊᑐᓕᖅᑎᑕᐅᓂᖓᓄᑦ ᐃᒪᕐᒥ ᐊᐅᓚᑦᑎᓂᕐᒥᑦ ᐱᑭᐊᓚᓱᕐᓱᐊᖅᓕᒫᒥᑦ.  ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ ᐃᖅᑲᓇᐃᔭᖃᑎᖃᓂᐊᕐᒥᔪᑦ ᑲᓇᑕᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪ ᐊᓯᖏᑦ 
ᐱᓕᕆᖃᑕᓪᓗᐊᑕᐅᔪᑦ ᑐᓴᖅᑎᑦᑎᒍᑎᐅᓗᑎ ᓯᓚᕐᔪᖃᒥ ᐅᖃᖃᑎᒌᓐᓂᐅᔪᓂᑦ. 
 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑲᓇᑕᒥ ᖃᐅᔨᓴᓕᑎᑦ ᐅᖃᐅᔾᔨᒋᐊᖅᑏᑦ ᑎᑎᕋᕐᕕᖓ (CSAS) 
ᑲᑎᒪᓂᖃᓚᐅᖅᑐᑦ ᔮᓐᓄᐊᕆ 2020 ᕗᐃᓂᐸᐃᒡᒥ ᓯᓚᕐᔪᐊᒥ ᐊᔪᖏᑎᑕᖃᖅᑐᑎᑦ ᐊᒻᒪ ᖃᐅᔨᓴᖅᑏᑦ 
ᕿᒥᕐᕈᓗᑎ ᒫᓐᓇᐅᔪᒥᑦ ᑐᑭᓯᒋᐊᕈᑎᔅᓴᐅᔪᓂᑦ ᐊᑦᑐᐊᓂᓕᓐᓄᑦ ᐱᑭᐊᓚᓱᕐᓱᐊᖅ/ᓴᖅᕚᖅ. ᑲᑎᒪᓂᐅᔪᓄᑦ 
ᐅᓂᒃᑳᑦ ᐊᒻᒪ ᑎᑎᕋᖅᑕᐅᓯᒪᔪᑦ ᒫᓐᓇᒫᕈᓗᒃ ᐊᑐᐃᓐᓇᐅᓂᐊᖅᑐᒋᔭᐅᔪᑦ ᐊᒻᒪ ᐱᔭᐅᔪᓐᓇᖅᑐᑦ ᑐᔅᓯᕌᖑᓗᑎ 
ᐊᒻᒪ ᐃᓄᓕᒫᓄᑦ ᐊᑐᐃᓐᓇᐅᓪᓗᑎ CSAS ᐃᕐᖏᓐᓈᕈᑎᒃᑯᑦ ᑐᑭᓯᒋᐊᕐᕕᖓᒍᑦ 

ᐃᒪᐅᑉ ᐊᕙᑎᖓ ᐱᐅᓂᖓ 

- ᐸᕐᓇᐅᑎᕋᑖᖅᓯᒪᔪᑎ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᐸᕐᓇᐅᑦ (OPP) ᐱᓕᕆᑎᑦᑎᓂᐅᔪᑦ ᐃᑲᔪᖅᑐᑦ ᐃᒪᕐᒥ 
ᐊᕙᑎᖓ ᐱᐅᓂᖓᓄ (MEQ) ᐱᓕᕆᙱᐊᓄᑦ ᐊᑖᓂ ᐃᒪᕐᓄᑦ ᐱᖁᔭᖅ. ᑲᔪᖏᑕᐅᓯᒪᔪᑦ ᐊᑖᓂ ᐃᒪᐃᑦ 
ᓴᐳᒻᒥᔭᐅᓂᖏᓐᓄᑦ ᐸᕐᓇᐅᑦ ᐱᓕᕆᐊᖃᓗᐊᕐᓗᑎ ᐱᓗᐊᕐᔭᐃᖅᓯᒪᑎᑦᑎᓂᕐᒥᑦ ᐊᑦᑕᓇᕈᑎᐅᔪᓐᔾᓇᖅᑐᓂᑦ 
ᐃᓄᓐᓄᑦ ᐊᔅᓱᕈᕈᑎᖃᖅᑎᑕᐅᔪᓄᑦ ᐃᒪᐅᑉ ᐊᕙᑎᖓᓂ, ᐱᖃᓯᐅᑎᓪᓗᑎ ᐊᑦᑐᖅᑕᐅᔪᑦ ᐃᒪᕐᒥ ᓂᐱᓄᑦ 
ᐅᒥᐊᕐᔪᐊᓄᑦ.  



- ᐃᖅᑲᓇᐃᔭᖃᑎᒋᓪᓗᒋᑦ ᐱᓕᕆᖃᑕᐅᔪᑦ, ᑲᓇᑕᒥ MEQ ᐱᓕᕆᐊᖅ ᑐᕌᕐᓂᖃᖅᑐᖅ ᓴᖅᑭᑎᑦᑎᓂᕐᒥᑦ 
ᐃᓚᓕᐅᔾᔭᐅᓯᒪᔪᓂᑦ ᐊᒻᒪ ᖃᐅᔨᔭᐅᓯᒪᔪᓄᑦ ᑐᓐᖓᓂᖃᖅᑐᑦ ᓴᓇᕐᕈᑏᑦ ᐊᒻᒪ ᐸᕐᓇᐅᑏᑦ 
ᐊᐅᓚᑦᑎᐊᓂᖅᓴᕆᓗᒋᑦ ᐊᒻᒪ ᖃᓄᐃᖏᑎᐊᖅᑏᓇᕐᓗᒋᑦ ᐊᒻᒪ ᒪᑭᒪᑎᓪᓗᒋᑦ ᐃᒪᐃᑦ, ᓄᓇᖅᐸᓯᒻᒥ, ᑰᑦ 
ᐃᓱᓂᖏᓐ ᐃᒪᐃᑦ ᐊᕙᑎᖏᑦ. 
 

- ᑲᓇᑕᒥᓕ, ᐃᖅᑲᓇᐃᔭᕐᓂᐅᔪᖅ ᐱᕙᓪᓕᐊᑎᑕᐅᓂᖓ ᐃᒪᕐᒥ ᓂᐱᓄᑦ ᐸᕐᓇᐅᑦ ᐊᐅᓚᑦᑎᓗᓂ 
ᒐᕙᒪᑐᖃᒃᑯᓐᓂᑦ ᐱᓇᓱᐊᖅᑕᐅᔪᑦ ᑐᑭᓯᔭᐅᓂᖏᓐᓄᑦ ᐊᒻᒪ ᐊᐅᓚᑕᐅᓂᖏᓐᓄᑦ ᐃᓄᓐᓃᖔᖅᑐᑦ ᓂᐲᑦ 
ᐃᒪᕐᒥ. ᐅᖃᖃᑎᒌᓐᓂᕐᒧᑦ ᑎᑎᕋᖅᓯᒪᔪᑦ ᓴᖅᑭᖅᑎᑕᐅᓚᐅᖅᑐᑦ ᐱᓕᕆᖃᑎᖃᖅᑐᑎᑦ ᐊᓯᖏᓐᓂ 
ᒐᕙᒪᑐᖃᒃᑯᓐᓂᑦ ᐱᓕᕆᕕᓐᓂᑦ ᐊᒻᒪ ᑎᒥᐅᔪᓂᑦ ᓇᓗᓇᐃᔭᕐᓗᒍ ᓴᓴᙳᒪᓂᖓ ᐸᕐᓇᐅᒻᒧᑦ ᐊᒻᒪ ᐱᖁᔭᖅ 
ᐊᐅᓚᔾᔪᑎᓪᓗᐊᑕᐅᓪᓗᓂ ᑐᓴᕐᕕᖃᕆᐊᓐᖓᕐᓗᓂ ᐱᓕᕆᖃᑎᒌᑦᑐᓂᑦ, ᑎᒍᒥᐊᖅᑎᐅᔪᓂᑦ, ᐊᒻᒪ 
ᑲᓇᑕᒥᐅᑕᓂᑦ ᑭᒃᑯᓕᒫᓂᑦ. ᑕᑯᔅᓴᐅᑎᑦᑎᓚᐅᖅᑐᑦ ᓄᓇᕗᒻᒥ ᐃᒪᕐᒥ ᓴᐳᒻᒥᑦᑎᓂᕐᒧᑦ ᑐᕌᖅᑕᐅᔪᓂᑦ 
ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᖏᑦ ᑎᓯᐱᕆ 2, 2020. 

 
- ᐃᓗᐊᓂ ᓄᓇᕗᒻᒥ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖃᑎᖃᖅᑐᑦ ᐱᓕᕆᖃᑎᖏᓐᓂ ᓴᖅᑭᑎᑦᑎᓗᑎ 

ᐃᒪᕐᒥ ᓂᐱᓄᑦ ᑐᓐᖓᕕᖏᓐᓂ ᑕᓯᐅᔭᖅᔪᐊᒥᑦ ᐊᒻᒪ ᓴᓪᓖᑦ ᕿᑭᖅᑕᖓᓂ ᐱᔪᒪᓂᕆᔭᐅᔪᒥᑦ. 
 

- ᓴᖅᑭᑎᑦᑎᓂᖅ ᐅᑭᐅᑕᖅᑐᒦᖔᖅᑐᑦ ᐊᑐᖅᑕᐅᔭᕆᐊᓖᑦ ᐊᑦᑎᓪᓕᒋᐊᖅᑎᑦᑎᓂᕐᒧᑦ ᐊᑦᑕᓇᕈᑎᐅᔪᓐᓇᖅᑐᓂᑦ 
ᐃᒪᕐᒥ ᓂᐱᓄᑦ. ᑎᑎᕋᖅᑕᐅᒋᐊᓐᖓᖅᓯᒪᔪᑦ ᐱᔭᕇᖅᓯᒪᔪᑦ, ᖃᐅᔨᓴᖅᑕᐅᓯᒪᔪᖅ ᐃᖃᓗᓐᓂ ᐃᒪᕐᒥ ᐃᑎᔪᒥ 
ᑐᓚᑦᑕᕐᕕᓕᐅᖅᑕᐅᔪᒥᑦ ᐊᒻᒪ ᑐᓂᔭᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᓄᑦ ᕿᒥᕐᕈᔭᐅᓗᑎ.  

 
 
ᑎᑎᕋᖅᑐᑦ: ᐅᑭᐅᑕᖅᑐᒧᑦ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐃᒪᕐᒥ ᐸᕐᓇᐃᓂᕐᒧᑦ ᐊᒻᒪ  
ᓴᐳᒻᒥᑦᑎᓂᕐᒧᑦ ᐱᓕᕆᐊᖅ  
ᐅᓪᓗᖓ:  ᔮᓐᓄᐊᕆ 28, 2021 




